
Hierdie is ‘n boek van fiksie.  Name, karakters, besighede, organisasies, plekke en gebeure is of ‘n produk van die skrywer se verbeelding of word as fiksie gebruik. Enige ooreenstemming met ware persone, lewend of dood, gebeure of plekke is bloot toevallig.























































Aan my gesin, met liefde










































































































Hoofstuk Een

_______________________________________________

Ek het in my kantoor gesit en met my vingers op die tafelblad getik, haastig vir die rekenaar om aan die gang te kom.  Soos gewoonlik, was my vingernaels tot in die lewe in afgekou – dit was ‘n iriterende gewoonte, een wat ek probeer afleer het – en soos gewoonlik het my rekenaar een van sy ‘oomblikke’ gehad.  Net soos die meeste ‘goed’ in my kantoor, was die rekenaar ‘n herwinde model, die beste wat ek kon bekostig. Vandag, was my gelukkige dag en het die program vinnig oop gemaak.  Ek het die leër gekies waarmee ek wou werk en was op die punt om ‘n verslag vir ‘n kliënt te te begin tik, toe ‘n man met ‘n silwerpunt kierie in die een hand, en ‘n velthoed in die ander ingestap kom.

“Samantha Smith, privaat speurder?” het hy gevra.

Ek het vanaf my sleutelbord opgekyk en my kop geknik. “Wil jy van my dienste gebruik maak?” Dit was ‘n vraag wat ek aan almal, wat my kantoor binnegekom het,  gevra het – geld was skaars – ek het hul ondersteuning nodig gehad.  In die begin jare, het my stem ‘n amper desperate klankie gehad, wanneer ek gevra het, ‘n deperate klank wat by my smekende gesig gepas het.  Ek het onlangs my stemtoon en gesigsuitdrukking aangepas, maar vir my eie ore het ek steeds smekend geklink.  

“Mag ek eers inkom?” het die man met die velthoed geduldig gevra. 

Ek het my hand in die rigting van die enigste ander stoel gewaai en gemompel, “Natuurlik, verskoon tog.  Ja.  Sit gerus.”

Die man met die kierie en velthoed het in my kantoor rond gekyk.  Hy het na die appel-wit mure gestaar, wat ek onlangs geverf het, my jas staander, my roomkleurige reënjas – ek hou daarvan om aan te trek vir die rol – en my afgeleefde eikehout tafel, goedkoop gekry in ‘n tweedehandse winkel.  Om die waarheid te sê, behalwe vir die paar ystergrys liasseerkabinette, was daar niks anders om na te kyk nie en daarom het sy oë op my geval.

“Mooi kantoor,” het hy beleefd geglimlag.

Ek het my kop geknik.

Hy het oor my skouer na ‘n natgereënde venster gestaar, die enigste bron van natuurlike lig in my eerstevloer kantoor.  Miskien het hy nie van die uitsig gehou nie want sy boonste lip het in ‘n Elvis Presley gryns verander. “Slegte buurt.”

Ek het my skouers opgetrek. My kantoor was  in Butetown, Cardiff, naby die dokke geleë.  Dit was nie die gesondste buurt nie.  Dit is ‘n feit, ek werk vanuit ‘n ongewenste straat, maar dit was al wat ek kon bekostig.

Hy het in die stoel rondgeskuif, en toe opgehelder,  sy glimlag het ‘n goue stopsel op sy regter oogtand ontbloot. “Om die waarheid te sê, jonge dame, ek wil graag van jou dienste gebruik maak.”

“Het jy ‘n naam?” het ek gevra.

“Milton,” sy glimlag het verdiep. “Milton Vaughan-Urquhart.” Hy het vorentoe geleun en sy regterhand aangebied.  Ek het dit geskud. Sy handdruk was effens slap.  Ek het opgelet dat sy vingernaels onlangs versorg was en dat sy hande so sag soos ‘n baba se velletjie is.

“Ok, Milton, so jy wil van my dienste gebruik maak?”

“Namens Derwena de Caro.” 

Hy het ‘n oomblik stilgebly, vir die dramatiese effek wat moes volg.

Ek het my hare oor my skouer gegooi en ‘n potlood opgetel.  Ek het terug gesit in my kunsleer stoel, en die potlood tussen my vingers rondgerol.  Ek het vir Milton ‘n vriendelike glimlag gegee.  Ek het ongeërg probeer lyk, asof bestuurders van miljardêr popsangers elke dag van die week by my kantoor ingestap gekom het.

“Jy het al van Derwena de Caro gehoor?” het hy gefrons.

“Natuurlik.” Ek het al van Derwena gehoor. Ek het gehoor dat sy ‘n vyf stêr pyn in die gat kon wees, ‘n pop diva wat haar mede sangers en aanhangers teen die mure laat uitklim het.  Die pynlike waarheid was dat ek die geld nodig gehad het.  Maar, het ek die emosionele uitputting wat saam Derwena de Caro gekom het nodig gehad?  Ek dink nie so nie. 

“Het sy nie ‘n paar jaar gelede ‘n treffer gehad nie?”  Ek het in my geheue rondgekrap vir die naam van die liedjie.  “Love Bullet, nê?”

“Come up to me, baby, hold me real close, you know I’m the one who loves you the most, and I wanna shoot all my love bullets into you,” het Milton gesing.  Hy het ‘n aaklige stem gehad, soos bordkryt wat op ‘n skryfbord krap.

“Hulle skryf net nie meer sulke liedjies nie,” het ek gesug.

“Eintlik, doen hulle,” het Milton my reggehelp. “Woody, Derwena se kitaarspeler en minnaar, het daardie lirieke geskryf, en hy het ‘n lys van klassieke nommers bymekaar gestel vir haar volgende album, Midas Melange. Ok, Derwena het deur ‘n droë periode gegaan – deesdae gaan alles net oor kletsrym, en hip hop, slae per minuut, dit is moeilik vir ‘n sniksanger soos Derwena om deur te breek – maar sy gaan groot terug wees met Midas Melange.”

Milton het teruggesit in my kliënte-stoel.  Hy het die silwer punt van sy kierie op my kantoorvloer laat rus.  Die vloer was ‘n kaal houtvloer – ek was besig om te spaar vir ‘n mat.  Hy het die groot knop van die kierie tussen sy slap vingers laat draai.  Hy het na my gekyk met sagte, bruin, afwagtende oë.  Toe spring ‘n kat deur die gat in die kantvenster en land op my lessenaar.

“Genade!” Milton het ‘n hand oor sy keel geslaan en aan sy serp getorring in ‘n poging om homself te kalmeer. “Wat de hel is dit?”

Ek het die kat gestreel, hy het gespin van lekkerte en sy nat kop teen die agterkant van my hand gevryf. “Hierdie is Marlowe.  En moenie so gil nie, hy raak senuagtig.”  Marlowe, ‘n vreesaanjaende straatkat, oortrek met ou oorlogsletsels, het my aangeneem.  Ek het een oggend in my kantoor ingestap, en daar was hy.  Hy het vanaf die grondvloer afdak, se dak, deur die oop kantvenster ingespring.  Ek het hom ‘n pieringtjie melk gegee, en die volgende dag was hy terug om op kos aan te dring.  Hy het gemiaau soos ‘n sleg gestemde viool. Drie maande later, en ons is steeds saam, ‘n rekord vir my wanneer dit by verhoudings met mans kom.

Marlowe het op die kant van my lessenaar gesit.  Hy het sy bene oopgemaak, vorentoe geleun en sy knaters gelek.  Moet dit nie doen nie, Marlowe, het ek na binne gekreun, tenminste nie voor potensiële kliënte nie.  Maar Marlowe het aangehou met lek. ‘n Kat moet seker doen wat ‘n kat moet doen.

Ek het na Milton geloer en opgemerk dat hy sy regter wenkbrou op ‘n nuuskurige manier lig.  Hy het sy kop met goedkeuring geknik. “As ek maar net so behendig was.” 

Ek het gebloos. Ek bloos maklik.  Dit is ‘n simptoom van wanneer jy  sproete en rooi hare het.

Marlowe het voortgegaan om sy privaat dele te lek.  Toe loop hy oor my tafel, tot by ‘n gekose leë plekkie, en krul homself in ‘n balletjie op, al spinnende tot binne in ‘n katkoma.

“Derwena dink dat sy agtervolg word.”  Milton was terug met sy spraaksamigheid, hy het vorentoe geleun, sy arms het op die stanende kierie tussen sy bene gerus. 

“En word sy?” het ek gevra.

Milton het ‘n ronde skouer opgetrek.  Hy was in sy vroeë veertigs, mollig om die heupe, met ‘n paar kort bene.  Sy gemaklike dubbel ken en pap wange was skoon geskeer.  Hy het krullerige bruin, kraag lengte hare gehad, met ‘n paadjie aan die regterkant van sy kop wat sy hoë voorkop tentoongestel het.  Hy het sy hare vanaf sy kraag gepof en my ‘n dun glimlaggie aangebied. “Derwena is ‘n kunstenaar,” het hy verduidelik, “sy is geneig tot vlugte van die verbeelding.”

“So die bekruiper bestaan net in haar kop?”

Hy het weer sy skouers opgetrek, met ‘n stywe pynlike, maar vriendelike, glimlaggie. “Of hy kan werklik bestaan, die vermaaklikheidsbedryf lok baie malkoppies.” 

Soos Derwena de Caro, het ek gedink, maar dit was lelik van my.  Na alles, as my lewe in die Sondag koerante bloot gelê word sal ek kwalik gesien kan word as die Huisvrou van die Jaar.

“Hoekom van my dienste gebruik maak?” het ek opreg nuuskurig gevra.

Milton Vaughan-Urquhart het na sy vingernaels gestaar.  Eers het hy oor sy naels geblaas en dit toe teen sy onderbaadjie gepoets.  “Daar is nie vreeslik baie vroulike privaat speurders in die rondte nie.”

“Dankie vir die mosie van vertroue.” As ek sarkasties geklink het was dit omdat ek tans deur ‘n moeilike tydjie gaan.  Eintlik, gaan ek al die afgelope twee en dertig jaar deur ‘n moeilike tydjie, maar mens ploeter maar voort, en jy hoop dat die son wel weer eendag sal skyn.

“En Derwena het daarop aangedring dat ons ‘n vroulike privaat speurder indiens moet neem,” het Milton voortgegaan.  “en ek het navrae oor jou gedoen by al jou manlike kolegas.  Hulle het gesê dat jy die beste is.”

Dit sou  Mickey Anthony wees, ‘n mede privaat speurder.  Hy was vinnig met ‘n goeie woordjie oor my, maar hy was ‘n rokjagter en ek het vermoed dat daar bymotiewe was.  Behalwe vir die kompliment, het die engeltjie in my kop gefluister, jy werk deksels hard, jy is konsensieus en jy gooi nooit tou op voordat jou kliënt nie tevrede is nie.  Maar ek kon nie die kompliment net so aanvaar nie; dit was nog altyd moeilik vir my om lof te aanvaar.

“Egskeidings is meer my forte.”  Daar gaan ek alweer, uit op verdediging; dit was ‘n byhou strategie, en om die enigste vrou in hierdie spel te wees, het ek baie van hulle nodig gehad.

“Wil jy vir altyd in hierdie krot sit?”  Milton het in my kantoor rondgekyk.  Hy het vir my gegluur.  Sy stem was verrassend hard.  “Van wat ek gehoor het, het jy ‘n goeie reputasie tussen jou eweknieë.  Jy is betroubaar, nougeset en vindingryk.  Maar net ‘n goeie reputasie sit nie die matte op die vloer of gordyne voor die vensters nie.  So ek vra weer, wil jy vir altyd in hierdie krot sit?”

Dit was ‘n krot.  Maar ek het van my kantoor gehou. Ek het van die mense in die buurt gehou.  Selfs dan, was ek kwalik ambisieus en moes ek myself uitdaag en aanbeweeg.  Buitedien het ek ‘n stapel rekeninge gehad om voor die einde van die week te betaal – ek het die geld nodig gehad. Bedelaars kan nie te kieskeurig wees nie, daarom het ek my skouers opgetrek, “Ek vra £25 per uur, plus uitgawes.”  Ek het geweet dat ek myself indoen.  Om die waarheid te sê as ek ‘n tweeling suster gehad het sou ek seker geadverteer het dat jy twee vir die prys van een kon kry.

Milton het na sy goue ringe en horlosie wat om sy linkerpols skitter gekyk, en natuurlik na die goue armbandjie om sy regterpols.  Hy het geglimlag, “Ek dink ons kan die £25 per uur bybring.  Ons is ingeburger in Castle Gwyn, ons bly en doen opnames daar.  Ken jy die kasteel?” 

Ek het geknik.

“Kom sien ons teen middagete; Derwena behoort dan al aan die gang te wees.”

“Sy hou van haar bed.”

“Opnames strek soms tot in die vroeë oggendure.  Haar stem is soms van beter gehalte na donker.” 

Milton Vaughan-Urquhart het opgestaan. Hy het sy hoed op sy kop gesit en die nate op sy broek platgestryk.  Sy langbroek was bruin met ‘n fyn, ligter, potloodstrepie.  Ek het ook opgelet dat hy bruin en wit skoen beskermers gedra het.  Hy het vinnig na sy sakhorlosie geloer en dit weer terug in sy onderbaadjie gedruk.  ‘n Sakhorlosie en een om die pols – hierdie man het of Switserse voorgeslagte of hy was behep met die tyd. “Ons sien jou 12uur vanmiddag.”

Ek het na Marlowe geloer.  Hy was vas aan die slaap, seker oor muise gedroom.  Miskien sal ek in die volgende lewe as ‘n kat terug kom.  Ek het geknik.  “Sien jou teen die middag se kant.”

Milton het die kantoor verlaat.  Ek het na my lessenaar gekyk. Daar was twee laaie; een met ‘n bottel whisky in, en die ander ‘n pistool.  Ek het ‘n streng reël gehad – die whisky was slegs vir medidinale gebruik en, soos met alle medisynes, moet mens nooit die aanbevole dosis oorskry nie.  My aanbevole dosis was twee vingers ‘n dag, maksimum.  Ek het gesien hoe my ma jenewer soos water gedrink het.  Om die waarheid te sê,  my vroegste herinnering aan my ma was waar sy besope in ‘n stoel lê, met ‘n leë bottel jenewer in haar slap hand.  Op daardie tydstip was ek seker so drie of vier jaar oud gewees.  Ek was al op donker plekke in my lewe, maar ek het geen begeerte gehad om daarheen te gaan nie. Maksimum, twee vingers.  Dit was my voorgeskrewe dosis.  Die tweede laai het ‘n Smith and Wesson .32 ingehad.  Ek sou die pistool in woede gebruik, maar het nog nooit iemand daarmee gedood nie.  Ek het oor die pistool en ‘n potensiële agtervolger nagedink.  Ek het die laai oopgetrek en die pistool in my handsak gedruk. Ok, dit het nie juis gepas by die grimering en sneesdoekies nie, maar heng eerder versigtig wees as jammer wees.  Daar was ‘n uur oor voor die afspraak.  Genoeg tyd om die verslag te voltooi en by my kliënt te gaan aflaai.  Met my kop oor die sleutelbord, en Marlowe uitgestrek op my tafel het ek gou ‘n paar snye brood probeer verdien.

––––––––

Hoofstuk Twee

_______________________________________________

Ek het noord-oos gery na die buitewyke van Cardiff. Ek het ‘n moderne Mini bestuur, die motor het my in die skuld gehad, tot net onder my oë, maar ek het iets betroubaar nodig gehad om mee rond te beweeg en vir ingeval ek die ‘slegte ouens’ dalk moes agterna sit.  Eintlik, het ek iets betroubaar nodig gehad vir net ingeval die ‘slegte ouens’ dalk sou besluit om my te wil jaag.

Dit was ‘n donker bedompige reënerige dag, ‘n dag waarop herfs nader aan winter beweeg het.  Ek was reeds uit die stad en in die kontrei, dit was moeilik om tussen die ruitveërs deur te probeer soek na die bordjie wat sou wys in watter rigting Castle Gwyn was.  Ek het die bordjie en ‘n afdraai pad gekry wat my na die kasteel toe sou neem.  Die pad was smal en net een laan, maar glad, mens kon sien dat dit onlangs weer geteer was.  Na sowat ‘n kilometer was die kasteel in sig, dit het groots vanuit tussen die bome verskyn. 

Castle Gwyn was ‘n Victoriaanse dwaasheid, ‘n kasteel met ‘n optrekbrug, ‘n grag en torings.  Al wat kort gekom het, was die ridders op wit perde en die prinsesse uit die sprokiesverhale. Die ronde  uitkyktorings was wit geverf – gwyn is die waliese woord vir wit – hulle het skerp afgesteek teen die donker agtergrond van die woud.  Deesdae het gaste die kasteel gebruik vir tonele in films, onthale vir troues en partytjies, en as ‘n ateljee vir opnames.  Die gedagte aan onthale en troues het my laat terugdink aan my eie ‘spesiale dag’ en my wittebrood in die Ongevalle Eenheid, maar dit is ‘n heel ander storie. 

Ek het die Mini parkeer en uitgeklim.  Ek was nog aan die rondkyk toe Milton oor die optrekbrug aangestap kom.  ‘n Sambreel het sy kierrie vervang en daar was iets in sy linkerhand, ‘n ‘toegang tot alle areas’ kaartjie.

“Jy beter hierdie dra.”  Milton het die kaartjie vir my gegee en ek het die toutjie daarvan om my nek gehang.  “Die kasteel het sy eie sekuriteits mense wat van tyd tot tyd patroleer, en ons sal nou nie wil hê dat hulle jou moet bespring nie, of hoe?” 

Terwyl ons oor die brug stap, na die binnehof, het ek die kaartjie om my nek bestudeer, kompleet met ‘n foto van my.  “Waar het jy hierdie foto gekry?” wou ek weet.

“Die Internet. Onthou jy die Beatrice Black saak?”

Ek het geknik.  Ek het onthou.  Beatrice was ‘n prostituut van Cardiff.  Sy was vermoor en na ses maande se ondersoek, was die polisie moedeloos.  Haar familie het na my gekom en gevra of ek hulle kon help.  Ek het rondgesnuf, was gelukkig en, om ‘n lang storie kort te maak, kon ek die skuldige agter tralies kry.  Vir ‘n paar dae was my gesig op al wat ‘n koerant voorblad was en natuurlik die internet.  Ek het die satisfaksie geniet van om ‘n saak op te los, maar ek het die publisiteit gehaat.  Vanaf kindsbeen af, het ek dit gehaat om my foto te laat neem.  

Ons skoene het op die fyn klippies van die  binnehof geknars oppad na die gebou.  Die binnekant was asemrowend, elke sentimeter van die muur en plafon was versier.  Tonele uit Middeleeuse litratuur het op die mure gepryk – Arthur op sy perd, Lancelot wat vir Guinevere soen, Bedwyr wat Excalibur in die meer gooi.  Bo hulle, teen die plafon, het voeltjies, bye en skoenlappers rondgevlieg met energie en kleure wat jou kop laat spin.  Om eerlik te wees, was dit te veel, te besig, te groot.  Hou maar ingedagte dat dit van iemand kom wat in ‘n klein woonstelletjie bly, met ‘n uitsig  op ‘n besigheid wat gas vervaardig. 

Milton het sy sambreel in ‘n koper houer gesit en ek het my jas in ‘n kas opgehang wat so groot soos my woonstel was, voor ons na die hoof ontvangskamer beweeg het. 

Daar het ons vir Derwena raakgeloop – nog ‘n reuse kamer, genadiglik, met ligte versierde teëls wat vanaf die dadoreling tot by die plafon gestrek het.  Derwena het op ‘n lang dagbed gelê en televisie kyk.  Sy was in haar laat twintigs met lang, krullerige, blonde hare.  Haar oë was groen, het ek geraai, dit was moeilik om te sê omdat hulle bloedbelope was. As ek eerlik moet wees, het haar gesig meer karakter as skoonheid gehad.  Moet my nie verkeerd verstaan nie – sy was aantreklik, maar sy het nie naastenby gelyk soos op haar fotos in tydskrifte nie.  Wys net wat ‘n spuitkwas vir jou kan doen.  Sy het ‘n vol kurwerige figuur gehad, miskien ‘n paar kilogram oorgewig, en ek het geskat dat sy naastenby my lengte was – ‘n lengte wat nie vir Elle Macpherson sou indimideer nie. 

Derwena het ‘n enkel-lengte rok wat van sy gemaak was aangehad – gelukkig nie vir my om te stryk nie – met ‘n  V-gevormde bostuk vol juwele.  Die rok was perske-kleurig en mouloos.  Daar was geen ringe aan haar vingers nie, maar groot Iceni-skild ooringe het vanaf haar oorlêlle geswaai.  Vir my het sy teveel gedra vir iemand wat na middagete net binnenshuis rondgehang het.  Ek is nie eintlik een om te praat nie, my klerekas is semi-formeel met ‘n beswaarlike knik in die rigting van elegansie. 

Derwena het vanaf die TV-skerm opgekyk, en na my geloer deur twee bloedbelope oë.  “Sy is te mooi.”  Die sangeres het ‘n afkeurende hand in my algemene rigting geswaai en vir Milton aangegluur.  “Raak ontslae van haar.  Kry iemand anders.” 

Ek het gefrons. Ek? Mooi? Ok, ek het lang rooi-bruin hare gehad wat tot in die middel van my rug gehang het, waarvan ek gehou het.  My oë is donker bruin, wat die moontlikheid laat ontstaan het dat ek dalk groot pipule kon hê.  My boesemgleufie was eerder Mount Snowden as die Himalayas, maar dit okay want my borste was uitgebalanseer deur ‘n kleinerige agterent.  Ek is korter as die algemene lengte, niks besonders nie, en my middel sou darem in ‘n Victoriaanse korset kon inkruip.  My middel was dun, deels omdat ek maaltye op ‘n gereelde basis oorgesien het en andersins omdat, wanneer ek wel geëet het, ek alle vet afgestress het.  Mans het my aantreklik gevind en miskien was ek geseënd in my voorkoms, maar wanneer ek myself in ‘n spieël raakgeloop het wou ek net my oë toemaak of wegkyk.

“Jy wou ‘n vrou gehad het, nie waar nie?” Milton het ‘n warmgloed beleef – sy wange was ‘n wynrooi kleur en blink soos die muur onder die dadoreling.  “Wel, ek het vir jou ‘n vrou gekry.  Sy is die beste wat daar is, ek het hulle almal uitgekyk.  En ons kry net die beste vir Derwena, doen ons nie my skat?”

Derwena het met ‘n sug weggedraai.  Sy het die afstandbeheerder opgetel en aan die klank op die televisie gestel.  Nodeloos om te sê, die klank is opgedraai.

“Kan jy dit glo?” het Derwena gesnak, en die afstanberheerder in die rigting van die televisiestel geswaai.  “Hy het by sy suster en sy skoonma geslaap, en hy dink sy vrou is siek om weg te hardloop saam met hul dogter se verkragter! Sommige mense, nê?"

Milton se gesig het vanaf wynrooi na pers verkleur.  Hy het die beheerder uit Derwana se hand gegryp en die TV af geskakel.  “Derwena, hou op om jou kop met nonsens te vul en maak kennis met Sam.”

Derwena het my ‘n lang, sydelingse, kyk gegee en met arms oor haar borste gevou na die dooie televisie skerm gestaar.  “Ek hou nie van haar nie. Raak ontslae van haar.  Kry iemand anders.” 

Ek het my skouers opgetrek en vriendelik vir Milton geglimlag.  “Ek kry my jas...”

“Nee, Sam, jy gaan nêrens heen nie.”  Milton het ‘n tree nader aan my geneem en my toegang na die gang versper. “Gee my vyf minute, ek sal Derwena van haar besluit laat verander .”

Intussentyd, het Derwena haar aandag op ‘n stapel tydskrifte oor hare, skoonheid en die nuutste mode gevestig.  Sy het die tydskrifte na eenkant gestoot, ‘n stuk papier opgetel en dit in Milton se rigting gewaai.

“Het jy hierdie gesien?” het sy aangedring.  Ek het oor Derwena se skouer na die stukkie papier geloer.  Dit was ‘n foto van ‘n halfnaak model wat ‘n goudstaaf vryf.  Die woorde  ‘Derwena de Caro’ en ‘Midas Melange’ was bo en onder die foto, in groot  blink letters gedruk.  Ek het aangeneem dat dit die rowwe skets was vir die buiteomslag van haar nuwe album.  Derwena het na Milton gegluur en gekla, “Hierdie vrou het geen klere aan nie.”

“Sy het ‘n jurk aan wat van sy gemaak is,” het Milton verdedigend, gemompel.

“Mens kan haar tepels sien!” het Derwena gegil.

“Dit is die patroon op die materiaal,” het Milton, geduldig, verduidelik.

Maar Derwena wou niks daarvan weet nie. Soos ‘n bal sneeu wat berg af momentum optel,  het sy voort geneul.  Sy het aangedring, “Ek sê vir jou, dit is deurskynend.” Sy het die stuk papier bo op die stapel tyskrifte neergesmyt.  “Ek sal dit nie dra nie. Ek gaan nie kaal posseer nie.  Ek is ‘n sangeres nie ‘n model vir Playboy nie!”

Milton het om Derwena gedraai, met waaiende arms in ‘n poging op haar te kalmeer.  “Ons sal die beeld verander,” het hy belowe.  “Dit is hoekom ons hierdie fotos geneem het, om te sien wat sal en wat  nie sal werk nie.  Luister, my skatjie, ons sal jou niks laat doen wat jy nie wil doen nie.  Maar onthou net, seks verkoop.  Daar is ‘n direkte verband tussen hoeveel klere jy dra en jou album verkope.  Basies kom dit daarop neer, dat hoe minder klere jy dra, hoe hoër sal jy op die topverkoper ranglys wees.”

Derwena het in die dagbed weggesink.  Haar mond het op ‘n tuit getrek, haar onderlip beduidend uitgestoot.  “Maar ek wil bemin word vir my stem.  Ek wil die respek van my tydgenote hê.”

“En hulle respekteer jou,” het Milton beklemtoon. “Dink aan die Whistle Test Musiek Toekennings.  Prestige, toekenings van groot aansien.  Maar dit was vier jaar gelede.  Ons het ‘n buiteblad  met so bietjie panache nodig, iets wat die oog sal vang.  En wanneer die tieners jou album vir die buiteblad koop, sal hul die kans kry om van jou musiek te hou.  Glo my, my skat, ek het jou al tot hier gekry, dan nie?”

Derwena se gedagtes het van rat verander, en so ook haar gesig, vanaf ‘n bedorwe kleuter wat bekaf is tot een van pure genot, met soveel emosionele verandering in haar uitdrukkings dat ‘n Shakespeariaanse aktrise jaloers  daarop sou wees.

“Jy is ‘n skat!” het Derwena gegil, en haar arms om  Milton se nek gegooi.

“Vertrou my,” het Milton geglimlag en haar omhelsing gelate aanvaar.

“O, ek doen, Milton my skat, ek doen.”

Die onpas paartjie was steeds in ‘n omhelsing vasgevang toe ‘n maer, verfynde man met ‘n muiserige snorretjie in die vertrek verskyn.  Hy het vir Milton ‘iets’ met sy oë beduie, en Milton het homself, duidelik dankbaar, uit die omhelsing met die sangeres gewikkel.

Milton het sy voorkop met ‘n sy-sakdoekie  afgevee.  Toe kyk hy op sy sakhorlosie en draai sy blik na my. “Verskoom my, Sam; Ek moet net gou vir Tim spreek. Ek is nou terug.”

Dit los dit toe vir my en liefste Derwena alleen in die vertrek.  ‘n Groot, vierkantige Eikehout-stoel het langs die televisie gestaan.  Ek het my romp agter ingevou en my netjiese agterent in die stoel neergeplak.  

“Miskien kan ek jou ‘n paar vrae vra?”  het ek optimisties probeer. 

Derwena het eers na die afstandbeheerder en toe na my gekyk.  Haar gelate uitdrukking het die feit dat ek my notaboek en pen uit my skouersak gehaal het bevestig. 

“Jy gaan nie weggaan nie, gaan jy?” het sy gekerm. “Ok,” sy het haar hand op ‘n geirriteerde manier in my rigting gewaai, “skiet.”

Ek was gereed met my notaboek en pen.  Ek het van hierdie gedeelte van my werk gehou – om vrae te vra, notas te maak, en dan om die legkaart in mekaar te laat pas en sin uit die antwoorde te probeer maak.

“Wanneer was die laaste keer dat jy die agtervolger gesien het?” het ek gevra.

“Laas nag, nadat ons opnames gemaak het.  Dit was so 3uur se koers, ek het gereed gemaak om in die bed te klim en was besig om uit te trek.  Ek het by die venster uitgekyk en hom gesien, starend na my, onder my venster op die kasteel gronde.”

“Wat het jy gedoen?”

“Ek het die gordyne toegetrek en na Milton se kamer gehardloop,” het Derwena gesê terwyl sy haar skouers optrek.  Sy het na my gekyk asof ek ‘n idioot was, asof die antwoord so ooglopend is dat dit nie eers die vraag werd was nie.

“Wat het daarna gebeur?”

“Tim het die deur oopgemaak.  Hy was kaal.”  Derwena het haar oë gerol en haarself koel  gewaai met haar linkerhand.  “Tim 3 uur in die oggend, is nie iets wat enige vrou sal wil sien nie.”  Sy het gefrons, vorentoe geleun en vertrouenswaardig gefluister, “Hoekom kan mans nie hul dingetjies beteul nie, weet jy?”  Sy het ‘n obsene gebaar gemaak en terug gesit met ‘n sug.  “Inelkgeval, ek het daarop aangedring om vir Milton te sien en vir hom vertel wat gebeur het.  Milton het ‘n japon aangetrek, my terug na my kamer gevolg en by die venster uitgekyk.  Natuurlik was die agtervolger reeds weg.  Milton het vir my ‘n drankie geskink, wodka met lemoensap, om my senuwees te kalmeer.  Hy het vir my gesê om terug in die bed te klim en dat hy alles in die oggend sou hanteer.  Ek het vir hom gesê om ‘n privaat speurder te huur, en dit lyk asof hy vir jou gehuur het.”

Ek het ‘n nota in my notaboekie gemaak, en gevra, “Waar was jou kêrel, Woody?”

“Hy was by Nerd in die opname ateljee, op die eerste vloer, hulle was besig om my stem te vermeng.  Die agtergrond snitte is klaar.  Ons moet net ‘n paar stem opnames herdoen, hulle meng en dan is die album voltooi.”

“Wie is Nerd?” het ek gefrons.

“Ons ingeneur.  Ek kan vir jou sê, hy is ‘n towenaar met knoppe.” 

Ek het nog ‘n nota gemaak, en nie die een waaraan jy dink nie.  “Dit is goed om ‘n towenaar met iets te wees,” het ek geglimlag.

“Ek skat so, ja.”

“Was daar enigiemand anders in die kasteel laas nag?”

Derwena het haar skouers opgetrek.  Sy het die dun bandjie op haar linker skouer verstel.  “Net myself, Woody, Milton, Tim en Nerd. Vir die volgende twee weke het ons die kasteel vir ons self.” 

“En die sekuriteits mense,” het ek ondersoekend gevra, “kan enige van hulle dalk die bekruiper wees?”

“Nee wat,” Derwena het haar kop ontkennend geskud, “nie die regte bou nie.  En ek kom goed oor die weg met die sekuriteits ouens.”

Ek het nog ‘n nota gemaak, en gevra, “Hoeveel keer het jy die bekruiper al gesien?”

Derwena het gefrons. Sy het gedink. Hard gekonsentreer.  Sy het op die vingers van haar linkerhand getel, en stemloos die nommers genoem.  “Dit moet nou vyf keer wees,” het sy geantwoord, haar vol lippe op ‘n glimlag getrek, baie ingenome met haarself, ingenome dat sy tot by vyf kon tel.

Ek het nog ‘n nota gemaak, maar om die waarheid te sê, ek het die gevoel gehad dat as sy ses vingers aan haar linkerhand gehad het, die antwoord ses sou wees.

“Hoekom het jy nie eerder al iemand gehuur nie?

“Milton het gedink dat dit my verbeelding is.”  Derwena het ingekeer geraak.  Sy het haar kop laat sak en my agterdogtig aangekyk.  “Ok, ek het ‘n baie goeie verbeelding, en as kind het ek baie kamma vriende gehad.  En ja, die toneel met Bongo die Beer het ‘n bietjie hand uitgeruk, en my ma moes my neem om ‘n kinder-sielkundige te gaan sien, maar hierdie bekruiper is werklik en hy maak my bang.”

“Hoe lyk hy?”

Derwena het van oor haar regter skouer na my  geloer, haar gesig was in ‘n skaduwee weggesteek, haar oë het angstig en dartelend deur die kamer gekyk.  “Dit hang van die lig af.”

“Gee my ‘n algemene beskrywing.”

Na ‘n minuut van diep dink het Derwena se gelaat opgehelder en het sy geantwoord, “Hy is lank, donker. Blas. Seerower-agtig.” 

Ek het glimlaggend in my notaboek gekrabbel.  “Het hy ‘n hak-hand, een oog en ‘n papegaai?”

Derwena het haar rok by die soom opgetrek,  vanaf die dagbed opgespring en oor die vertrek gedwarrel.  Met haar mond op ‘n maksimum tuit getrek, het sy gekerm, “Jy neem my nie erenstig op nie, doen jy?”

“As ‘n man jou dreig, sal ek dit baie erenstig opneem.”  Ek het my vingers in my skouersak gesteek en die Smith and Wesson .32 uitgetrek “Ek het hierdie saam gebring.  Is dit erenstig genoeg?”

Derwena se mond en oë het wyd oop gesper.  Sy het oorgestap na waar ek sit en na die pistool gestaar, haar gesig in verwondering gevries. Die oomblik was verby, sy het haar droë lippe gelek en gefluister, “Het jy al daarmee geskiet?”

Ek het geknik.

“Wow!”  Sy het met bewende versigtige vingers uitgereik na die loop van die pistool. “Mag ek daaraan vat?”

“Sekerlik,” het ek skouerophalend geantwoord.

Ek kon sweer dat sy soos ‘n kat gespin het terwyl sy haar vingers strelend oor die loop van my pistool laat gly het.  Sy het weer haar lippe gelek en heserig gevra, “ Kan ek dit vashou?”

“Ek sal verkies dat jy nie.” Ek het die pistool terug getrek en weer in my skouersak gedruk.  Om een of ander rede het die gedagte aan Derwena de Caro wat ‘n gelaaide Smith and Wesson rondswaai nie baie veilig gelyk nie.  

“Milton was reg,” sy het my aan die hand gevat en na die dagbed getrek, waar ons, langsmekaar, gaan sit het, “jy is die ware Jakob, is jy nie?”

“Ek is die ware iets,” het ek gesug.

“Dink jy dat ons dalk vriende kan wees?”

“Het jy baie vriende?”

“In hierdie industrie?” Derwena het haar boonste lip in ‘n afkeurende krul getrek.  “Hulle is almal twee-gesig.  Hulle sal jou in die rug steek sodra hulle kan.  Dit gaan alles oor net een ding, geld.  As jy vir hulle genoeg geld kan maak, kan dit vir jou baie vriende koop.”

Ek het van  Derwena weggedraai en nog ‘n nota in my boekie gemaak: Derwena – geen vriende. 

“Het jy enige direkte dreigemente ontvang,” het ek gevra, “boodskappe, vreemde oproepe?”

“Milton hanteer al my boodskappe en telefoon oproepe.   Hy het nog niks aan my genoem nie.”

Ek het saggies met my pen teen my voorkop getik, asof ek al die ratte in my kop aan die gang wou kry. Wat om van haar storie te dink? Was die bekruiper werklik, of ‘n versinsel van haar verbeelding? Ek het tot die slotsom gekom dat dit beter sou wees, om aan te neem dat dit die waarheid was, ten minste tot ek die teenoorgestelde kon bewys. 

Ek het weer aantekenings in my notaboek gemaak, Derwena het haar rok reggetrek en na die gleufie tussen haar borste gestaar toe Milton weer by ons aansluit.  “Woody is gereed,” het hy aangekondig.  “Hy wil hê dat jy die koor gedeelte van  ‘Fire and Ice’ weer moet opneem  Is jy gereed daarvoor, skatjie?”

“Sekerlik.” Derwena het my aan die hand gevat en tot voor Milton gesleep. “Mag my nuwe vriendin...er...wat is jou naam nou weer?”

“Sam.”

“Mag my nuwe vriendin Sam saam kom?”

Skielik, was ons beste vriende.  En ek het gedog dat ek die een was wat manies-depresief is.

“Natuurlik,” het Milton geantwoord. “Eintlik,” het hy grasieues bygevoeg, “dring ek daarop aan.”

Derwena het my hand laat gaan en haar arms om haar bestuurder se nek gegooi. “Ek is lief vir jou, Milton.”  Sy het ‘n nat soen op sy linker wang geplak. 

“Almal is lief vir liewe ou Milt,” het Milton gesug, en homself uit haar arms gewikkel terwyl hy sy nat wang met ‘n sy-sakdoek afvee.

Milton het Derwena toegelaat om deur die vertrek te stap.  Ek was gereed om te volg, maar hy het my met ‘n sagte hand op my arm teruggehou.  “Het jy gekry wat jy wou hê?” het hy gevra.

